
Аннотация: Мақолада қишлоқ хўжалиги кооперативларини ташкил этишда ва шалланти-
ришнинг ривожланган давлатларнинг илғор тажрибалари ўрганилган ва ёритилган. Ўзбеки-
стонда ҳам қишлоқ хўжалиги кооперативларини ривожлантиришнинг ташкилий-иқтисодий 
моделлари бўйича тавсиялар берилган.

Аннотация: В статье исследуется и освещается передовой опыт развитых стран по созданию и 
внедрению сельскохозяйственных кооперативов. Также были даны рекомендации по организа-
ционно-экономическим моделям развития сельскохозяйственных кооперативов в Узбекистане.

Abstract: The article examines and highlights the best practices of developed countries in the 
establishment and implementation of agricultural cooperatives. Recommendations on organizational 
and economic models of development of agricultural cooperatives were also given in Uzbekistan.

Ҳозирги пайтда дунёда 750,0 мингдан 
зиёд кооперативлар фаолият юрит-

моқда, улар ўзларида 800 миллион коопе-
раторларни бирлаштирган бўлиб, уларда 120 
млн. дан зиёд киши меҳнат қилмоқда. Риво-
жланган давлатларда кооперативлар ижти-
моий-иқтисодий ривожланишнинг муҳим 
иқтисодий омили ҳисобланиб,  дунё бўйича 
кооперативларни жами обороти 1100 млрд. 
АҚШ долларга тенг бўлиб, жаҳон иқтисоди-
ётининг 12 % қисмини ташкил этади [1]. 2016 
йил 30 ноябрда “Кооперативларга бирлашиш 
орқали ҳамкорликдаги манфаатларга эришиш 
ғоя ва амалиёти” Юнесконинг номоддий ма-
даният рўйхатига киритилди.

Маълумотлар таҳлил қилинганда жаҳонда 
кооперативларнинг сони ошганлигини, лекин 
аъзолар сони камайганини кузатиш мумкин. 
И.Э.Сорокина ва А.И.Зарубина таҳлил натижа-
ларига кўра, жаҳонда истеъмол кооперативла-
рида аъзолар сони 35,9 %га, ишлаб чиқариш 
кооперативлари аъзолари сони 1,1 %га камай-
ганлигини, қишлоқ хўжалиги кооперативлари 
12,4%га, кредит кооперативлари 1,5 % ва бо-
шқалари 22,1 % га кўпайганлиги кўриш мум-
кин [2].  

Тадқиқот давомида кооперация аъзолари-
нинг умумий сони пасайишига асосий саба-
блар бўлиб қуйидагилар эканлиги аниқланди:

1. Аҳолининг яшаш даражасининг жиддий 
даражада яхшиланиши ва ривожланган дав-
латларда кооперациянинг жозибадорлигини 
пасайиши;

2. Саноат ишлаб чиқаришидаги ишчилар 

сони қисқарган ва ахборот технологияларига 
ўтиш шароитида инженер-техник ишчилар-
нинг ҳиссаси кўпайган давлатларда жамият-
нинг ижтимоий таркибида глобал таркибий 
ўзгаришлар юз бериши;

3. Йирик хусусий фирмаларни кучайиши 
натижасида истеъмол коопера-тивлари фао-
лияти доирасини торайиши;

4. Кооператив секторда самарасиз бошқарув 
аппаратининг ташкил этилиши натижасида 
хусусий капитал билан рақобат курашининг 
ёмонлашуви.

Шунга қарамай, ҳозирги вақтда бирор 
мамамлакат йўқки кооперативлар бўлма-
са.  Кўпгина давлатларда кооператив аҳолини 
харажатларнинг маълум бир қисмини бир-
лаштиради ҳамда иқтисодий ва сиёсий ҳаётни 
ривожланиб  боришида муҳим роль ўйнайди. 

Кооперативлар хусусий корхоналарга 
нисбатан глобаллашувдан камроқ жабрланади. 
Улар пай капиталига таянанади, аъзолари ол-
дидаги аниқ муаммоларни ҳал қилади, ўзига 
спекулятив фаолиятини эргаштирмайди, ти-
жорат жараёнларини, даромадни ва уларнинг 
ишлатилиши шаффофлигини сақлаб қолади.

Институционал бирлашмаларнинг ташки-
лий тузилиши жиҳатидан ҳамкорликка асо-
сланган  бир қанча кўринишлари мавжуддир. 
Кооперация (кооператив)лар улардан ижти-
моий ва иқтисодий аҳамияти жиҳатидан туб-
дан фарқ қилади (1-жадвал). 

Бозор иқтисодиёти шароитида кооперация 
самарали тадбиркорлик фаолияти йўли билан 
ўз аъзолари ва аҳолининг маҳсулот, ишлар ва 

Кооперативлар

   Калит сўзлар:  кооператив, қишлоқ хўжалиги, синдикат, картель, ширкат, янги авлод  
кооперативлари, гибрид кооперативлар.

хизматларга бўлган ижтимоий эҳтиёжларини 
қондириш учун ихтиёрий равишда бирлаш-
ган жисмоний ёки юридик шахсларнинг мул-
кига асосланган ижтимоий хўжалик юритиш 
шаклини ўзида намоён этади.

Олиб борилган тадқиқотлар натижасига 
асосланган ҳолда, қишлоқ хўжалигида коопе-
рация муносабатлари ташкилий жиҳатдан 4 
хил йўналишда мавжудлигини айтиш мум-
кин:

1. Кооперация ишлаб чиқарувчи фирма 
(корхона) шаклида мавжуд бўлиб, бунда  кор-
хона (кооператив)  аъзоларини аниқ мақсад 
йўлида бирлаштириб, аъзоларининг бирга-
ликдаги меҳнатига асосланади. Натижада 
уларнинг манфаатлари ва фойда олишларини 
кўзлайди.

2. Қишлоқ хўжалигида кооперация муно-
сабатлари вертикал интеграцияга асосланади. 
Бунда қишлоқ хўжалиги корхоналари, уларни 
сақловчи ва қайта ишловчи корхоналарнинг 
ўзаро келишуви асосида ташкил этилади ва 
фаолият юритади, корхоналарнинг мустақил-
лиги сақланиб қолади.

3. Ҳамкорликда ишлайдиган корхона (хў-
жалик) ва фирмаларнинг иттифоқи (коали-
цияси) шаклида фаолият юритади.

4. Қишлоқ хўжалиги корхоналари ва унга 

алоқадор ташкилотлар 
билан шартномавий му-
носабатлар асосида фао-
лият юритиши тушуни-
лади.

Бу кооперация шакл-
ларини бир-биридан асо-
сий фарқи шундаки, 1 ва 
3-шаклдаги кооперация 
шакллари интеграция-
вий алоқаларига кўра, 
кооперациянинг гори-
зонтал турига киради. 2 
ва 4-шакли эса вертикал 
турига мансуб. 1 ва 3-ша-
кллар кооператив мулки 
асосида фаолият юри-
тишга асосланади. 2 ва 
4-шаклларда кооператив 
мулк шаклланмайди. 

Олиб борилган 
тадқиқотлар, монографик 
кузатишлар натижаси-
да кооперация муноса-
батларини шаклланиш 
босқичларида турли хил 
кўринишда ўзини намоён 
қилгани ва ривожланиб 
ҳамда такомиллашиб бо-

раётганлигини айтиш мумкин.
Америка Қўшма Штатларида кооператив-

ларни қуйидаги йўналишларда фаолият юри-
таётганлиги кузатиш мумкин [3]. Улар бозор 
миқиёсига қараб кооперативларни маҳаллий 
кооперативлар, минтақалараро ва миллий 
кооперативлар ва халқаро кооперативларга 
бўладилар. Мулкчилик таркибига кўра мар-
казлашган, федератив, гибрид, бошқа бизнес 
таркиблар ва  янги авлод кооперативларига 
бўлинади.

1. Марказлашган кооперативлар тўғри-
дан-тўғри ўзининг аъзоларига хизмат қилади. 
АҚШда кўпгина кооперативлар шундай коопе-
ративлардир. 

2. Федератив кооперативлар. Коопера-
тивлар мулки асосида ташкил этилган ва уни 
кооперативлар назорат қилади.

3. Гибрид кооперативлар. Бир қанча кат-
та кооперативлар ҳар иккала йўналишда ҳам 
тузилган бўлади. Яъни марказлашган ва фе-
дератив кооперативларнинг аралашмасидан. 
Бундай кооперативларни гибрид кооператив-
лар деб аташ мумкин.

4. Бошқа бизнес таркиблар. Бунга қўшма 
корхоналар, холдинг компаниялар, информа-
цион улушли ташкилотлар киритилади.

1-жадвал 
Институционал бирлашмаларнинг кўринишлари ва мазмуни 

Бирлашма 
тури Моҳияти 

Кооперация 

Ихтиёрий ташаббускор ва ўз-ўзини бошқарувчи жамоат ташкилоти бўлиб, 
ўз олдига аъзоларининг ҳаёт ва меҳнат шароитларини яхшилашга 
кўмаклашиш мақсадини қўяди ва  тадбиркорлик фаолиятини амалга 
ошириш учун ҳиссадорлик асосида шахсларнинг ихтиёрий бирлашуви 
орқали ташкил этилади ва ўз-ўзини молиялаштириш   асосида фаолият 
кўрсатади. 

Корпорация 
Йирик акционер жамиятлари бирлашмаси ҳисобланиб, бир хил 
маҳсулотларнинг асосий ишлаб чиқарувчиларини бирлаштиради. 
Натижада ишлаб чиқариш монполлашади. 

Холдинг 
компания 

 Мулк эгалари томонидан бир қанча мустақил акциядорлик жамиятлари 
фаолиятини назорат қилиш мақсадида ташкил этилган ҳиссадорлик 
жамиятлари. Холдинг компанияларнинг моҳияти шундаки, улар бирор бир 
ишлаб чиқариш вазифаларини бажармайди. 

Картел 

Монополистик бирлашма шакли. Бир тармоқдаги мустақил корхоналар 
нархлар, бозор, ишлаб чиқаришнинг умумий ҳажмида ҳар бир 
иштирокчининг умумий ҳажмида ҳар бир иштирокчининг ҳиссаси, иш кучи 
ёллаш, патентлар ва бошқа масалаларда ўзаро битим тузилади. Бу 
тузилманинг мақсади монопол фойда олишдир.  

Синдикат 

Монополистик бирлашманинг бир тури. Улар бир тармоқ корхоналари 
ҳуқуқий ва ишлаб чиқариш мустақиллигини сақлаб қолган ҳолда: 
буюртмаларни тақсимлаш; хом ашё сотиб олиш; ишлаб чиқарилган 
маҳсулотни сотиш учун ўзларининг тижорат фаолиятларини бирлаштириб, 
ягона идора тузадилар. 

5. Янги авлод кооперативлари. Янги ав-
лод кооперативлари “янги тўлқин ва қўшил-
ган қиймат  кооперативлари” деб номланади. 
Уларда 2 та хусусият бўлиб, бошқа турдаги ко-
оперативлардан ажралиб туради. 

Ундан ташқари, АҚШда ишчиларга тегишли 
кооперативлар учрайди. Бу кооперативлар иш-
чилар мулки асосида ташкил этилган. Кўпинча 
бу кооперативлар қайта ишлаш ва сервис соҳа-
ларида фаолият юритади. Бундай кооператив-
лар ишчилар томонидан иш жойларини ҳимо-
ялаш, ўзлари учун ишлаш шароитларини, иш 
ҳақларини ва унумдорликни ошириш ҳамда 
ўзларига демократик муҳитни яратиш мақса-
дида ташкил этилган. Ҳозир АҚШда бу типдаги 
кооперативлар 300 дан ортиқ.

Кооперативларнинг ҳуқуқий мақоми бора-
сида бизнинг фикримизча ЕИнинг учта мам-
лакатлар тажрибаси диққатга сазовор бўлиб, 
бизнинг мамлактимиз учун фойдали деб ҳи-
соблаймиз, хусусан Нидерландия, Франция ва 
Руминия:

а) Нидерландияда қишлоқ хўжалиги коо-
перативлари ва кооператив бирлашма деганда 
«фермерлар ёки боғбонлар доимий иш олиб 
борадиган ва қисман қўшма иқтисодий фао-
лият олиб борадиган (одатда тижорат функци-
яси) таваккални қабул қиладиган ва тақсим-
лайдиган иқтисодий ташкилот тушунилади. 
Хўжалик фаолиятини иложи борича фойдали 
равишда ўтказиш ва бошқа функцияларнинг 
моҳиятини сақлаб қолиш шунингдек, ўзи-
ни-ўзи таъминлайдиган хусусиятини сақлаб 
қолган корхона”. Аслида улар нафақат муноса-
батларни осонлаштирадиган ва бошқарадиган 
оддий тузилмалар балки одатда шартномавий 
ёки иштирокчилар томонидан тақдим этилган 
капитал улушига эга бўлган ташкилий тузил-
ма томонидан қўллаб-қувватланади.

a) Францияда кооператив жамият номи би-
лан ишлатилади, бу «жамият» категорияси 
фуқаролик жамиятлари ва иқтисодий соҳада 
биргаликда ишлаб чиқарувчи ролини бажа-
радиган компаниялардан фарқ қилади. Ушбу 
фаолиятнинг мақсади фермерлар коопера-
тивларини енгиллаштириш учун барча зарур 

воситалар билан алмашиш ёки иқтисодий фа-
олиятни ривожлантириш, операциялар нати-
жаларини яхшилаш ёки оширишдан иборат.

b) Руминияда қонунга мувофиқ коопера-
тивлар ва уларнинг ҳудудий ва миллий да-
ражадаги бошқа уюшма шакллари томонидан 
бошқарилади.  Қишлоқ хўжалиги кооператив-
лари «кооператив аъзоларига қарашли қи-
шлоқ хўжалиги ерларини биргаликда ободон-
лаштиришишларини амалга ошириш, умумий 
механизмдан фойдаланиш ва қишлоқ хўжа-
лиги маҳсулотларини етиштириш ва эксплу-
атация қилиш учун ресурслардан биргаликда 
фойдаланиладиган шахслар бирлашмаси» ту-
шунилади.

Ўзбекистон Республикасида кооперация му-
носабатларини шакллантириш ва ривожлан-
тириш бўйича ислоҳотлар амалга оширил-
моқда. Собиқ иттифоқ шароитида кооператив 
тамойилларига, колхозлаштириш жараёни 
билан битта тоифадаги масала сифатида қара-
либ келинди. Ушбу тамойиллар ўзининг аҳа-
миятини йўқотиб борди, совхозлар ва колхоз-
лар ҳам амалда давлат мулкига айлантирилди. 
Ҳозирда кунда аграр тармоқда кооперация 
умумий моҳияти шундан иборатки, бунда энг 
аввало кучли бозор рақобатига бардош бериб, 
ўз олдига иқтисодий ва ижтимоий ҳолатини 
яхшилашни мақсад қилиб қўйган бозор субъ-
ектларининг эркин тадбиркорлик ва бизнес 
билан шуғулланишида маълум соҳаларда фа-
олиятини бирлаштириши ва кооперация жа-
раёни иштирокчиларини бозордаги турли 
монополист ташкилотлар ва тузилмалар фао-
лиятидан ҳимоя қилиш кўзда тутилади.

Иқтисодиётни модернизация қилиш шаро-
итида фермер хўжаликларининг салоҳиятини 
ошириш, харажатлар даражасини камайти-
риш ва ниҳоят улар фаолияти самарадорлиги-
ни ошириш учун  янги иқтисодий-ижтимоий 
реалликдан келиб чиққан ҳолда коопераци-
явий муносабатларни шакллантириш ҳамда 
ривожлантириш талаб этилади. Иқтисодиёт-
даги глобал ўзгаришлар қишлоқ хўжалигида 
кооперациянинг турли шаклларини самарали 
ташкил этиш муҳим масала ҳисобланади. 

